A ECLIPSE DE SOL

O 3 de outubro de 2005 poderemos gozar en España en xeral e, en Galicia en particular, dun ECLIPSE ANULAR DE SOL. Resulta este un fenómeno astronómico especial pola súa singularidade. Ninguén vivo hoxe viu na nosa terra semellante fenómeno e, ata o ano 2026, non poderemos contar con algo semellante en espectacularidade (daquela será un eclipse total). Un ecilpse anular ocorre cande o sistema Lúa‑Terra está un pouco máis preto do Sol (ou a Lúa máis preto da Terra), polo que o disco da Lúa non chega a ocultar por completo ao Sol. No punto máximo do eclipse o disco lunar amosa un pequeno anel luminoso ao seu redor.

As eclipses acontecen cando un astro (planeta, satélite ... ) oculta a outro, desde o punto de vista dun terceiro. Deste xeito, interfire na luminosidade que emite o astro eclipsado.As eclipses son realmente un caso particular do que en astronomía recibe o nome máis xenérico de ocultacións. Así, estas poden ser tránsitos (cande un astro pasa por diante doutro, de moito máis tamaño), eclipses (cande os astros teñen un tamaño aparente similar, como acontece co trío Sol‑Terra‑Lúa) e ocultacións propiamente ditas (cando un obxecto pequeno e ocultado por outro máis grande).

Desde o punto de vista dun observador situado na Terra, son especialmente interesantes pola súa espectacularidade:

1. Eclipses solares: a Lúa pasa entre a Terra e o Sol, provocando zonas de sombra de diferente intensidade sobre a superficie da terra. As rexións de visión soen ser reducidas.

2. Eclipses lunares: a Terra situáse entre a Lúa e o Sol, provocando que a primeira non poida reclectir a luz do segundo. Son máis abundantes cós primeiros. As zonas de visión na superficie terrestre son tamén maiores.

Sol e saúde.

Sabido é que o Sol é a orixe da vida tal e como a coñecemos. Ademais, é o responsábel de mantela día a día coa súa radiación. Sen embargo, a radiación solar tamén pode ter efectos moi prexudiciais para a nosa saúde. Máis aínda se consideramos que para ver un eclipse de Sol ou facer astronomía solar, imos estar expostos de xeito irremediábel. Lembremos que os primeiros astrónomos ollaban alegremente ao Sol ao través dos seus aparellos (catalexos e telescopios de poucos aumentos). Galileo Galilei rematou cego.

Cando miramos directamente ó Sol, incluso durante uns poucos segundos, a luz que penetra no ollo é tan concentrada que pode queimar as células da retina. En consecuencia as células son destruídas e a parte danada da retina tórnase cega.

NON M1RAR NUNCA ó SOL directamente sen protección, nin protexidos con películas fotográficas, láminas de aluminio, CD, cristais afumados... nin ningún outro remedio caseiro. O eclipse DO 3 DE OUTUBRO NON VAI SER TOTAL EN NINGUN MOMENTO E SEMPRE HABERÁ RADIACIÓN.
Circunstancias locais en varias localidades galegas:

	Localidade
	Principio fase

central
	
	Máximo do eclipse

	
	UT
	
	UT

	
	h:m:s
	
	h:m:s

	A Coruña
	....
	
	8:53:26,1

	Ferrol
	......
	
	8:53:37,4

	Lugo
	......
	
	8:54:9,8

	Ourense
	8:51:56,9
	
	8:53:55,9

	Pontevedra
	8:51:15,1
	
	8:53:17,3

	Santiago,de Compostela
	8:51:40,7
	
	8:53:22,1

	Vigo
	8:51:13,9
	
	8:53:13,9


Lenda da táboa:

· Principio fase central: momento do segundo contacto. Inicio da anularidade.

· Máximo do eclipse: cando o disco lunar oculta a maior superficie do Sol.

· UT: tempo universal, referido ó Observatorio de Greenwich. Para obter a hora oficial de verán en España hai que sumarlle 2 horas. Se fose en inverno, 1 hora. Dase en horas, minutos e segundos.







